ՀԱՆՐԱՅԻՆ ՀԱՏՎԱԾԻ ԿԱԶՄԱԿԵՐՊՈՒԹՅՈՒՆՆԵՐՈՒՄ «ԿՈՒՏԱԿԱՅԻՆ ԿԵՆՍԱԹՈՇԱԿՆԵՐԻ ՄԱՍԻՆ» ԱՀ ՕՐԵՆՔԻ ԻՐԱՎԱԿԻՐԱՌԱԿԱՆ ՊՐԱԿՏԻԿԱՅԻՆ ՎԵՐԱԲԵՐՈՂ ՊԱՐԶԱԲԱՆՈՒՄ 
2019թ. հուլիսի 1-ից ուժի մեջ է մտել «Կուտակային կենսաթոշակների մասին» ԱՀ օրենքը, ըստ որի` 1974թ. հունվարի 1-ին և դրանից հետո ծնված վարձու աշխատողները համարվում են սոցիալական վճար կատարող:
Վարձու աշխատողների համար սոցիալական վճարների հաշվարկման օբյեկտ է հանդիսանում աշխատավարձը՝ աշխատավարձ և դրան հավասարեցված այլ վճարումներ, ինչպես նաև պայմանագրային եկամուտ (աշխատավարձի և դրան հավասարեցված այլ վճարումների ցանկը սահմանվում է Արցախի Հանրապետության կառավարության ֆինանսական ոլորտի պետական լիազորված մարմնի և կենսաթոշակային ոլորտի պետական կառավարման լիազոր մարմնի ղեկավարների համատեղ հրամանով): 
2019թ. հուլիսի 1-ից ամսական աշխատավարձից և դրան հավասարեցված այլ վճարումներից (հիմնական աշխատավարձ, լրացուցիչ աշխատավարձ` հավելումներ, հավելավճարներ, լրավճարներ, պարգևատրումներ և այլն) գանձվում են.
- եկամտային հարկ` հարկվող եկամտի նկատմամբ 20 տոկոս դրույքաչափով,

- դրոշմանիշային վճար` 1000 դրամի չափով,

- սոցիալական վճար` 1974 թվականի հունվարի 1-ին և դրանից հետո ծնված վարձու աշխատողների աշխատավարձի և դրան հավասարեցված այլ վճարումների նկատմամբ աղյուսակ 1-ում ներկայացված դրույքաչափերով, ընդ որում` «Կուտակային կենսաթոշակների մասին» ԱՀ օրենքի համաձայն` վարձու աշխատողը գործատուի  հետ Արցախի Հանրապետության օրենքով սահմանված կարգով աշխատանքային հարաբերությունների մեջ գտնվող անձ է, այդ թվում` հանրային ծառայող (բացառությամբ Արցախի Հանրապետության պաշտպանության, ոստիկանության, ազգային անվտանգության հանրապետական գործադիր մարմինների, փրկարարական ծառայության ծառայողների և դատական ակտերի հարկադիր կատարողների).

                                   







Աղյուսակ 1
	Տարեթիվ
	Սոցիալական վճարի հաշվարկման օբյեկտը 
	Վարձու աշխատողից գանձվող սոցիալական վճարի չափը

	2019թ. հուլիսի 1-ից մինչև 2020թ. հուլիսի 1-ը
	մինչև 500.000 դրամ
	2.5 %

	
	500.000 դրամ շեմը գերազանցող մաս
	-

	2020թ. հուլիսի 1-ից մինչև 2020թ. դեկտեմբերի 31-ը
	մինչև 500.000 դրամ
	2.5 %

	
	աշխատավարձը  500.000 դրամը գերազանցելու դեպքում` 

 մինչև 825.000 դրամ
	(աշխատավարձի 10 % - 25000 դրամ) : 2

	
	825.000 դրամ շեմը գերազանցող մաս
	-

	2021թ. հունվարի 1-ից
	մինչև 500.000 դրամ
	5 %

	
	աշխատավարձը  500.000 դրամը գերազանցելու դեպքում` 

 մինչև 825.000 դրամ
	աշխատավարձի 10 % - 25000 դրամ

	
	825.000 դրամ շեմը գերազանցող մաս
	-


Եկամտային հարկի դրույքաչափի փոփոխման հետ կապված հարկվող եկամտի նկատմամբ 21 տոկոս դրույքաչափի փոխարեն 2019թ. հուլիսի 1-ից գործում է 20 տոկոս դրույքաչափը՝ կազմակերպությունների հաստիքացուցակներում նվազագույն աշխատավարձ ստացող վարձու աշխատողների հավելման չափը ենթակա է նվազեցման` այն դարձնելով 5.450 դրամ, հաստիքացուցակներում կատարելով համապատասխան փոփոխություններ հաշվարկը ներկայացված է աղյուսակ 2-ում:
Հաշվի առնելով, որ «Նվազագույն աշխատավարձի մասին» ԼՂՀ օրենքով սահմանված նվազագույն աշխատավարձի մեջ չեն ներառվում աշխատավարձից վճարվող հարկերը, սոցիալական վճարները, հավելումները, հավելավճարները, պարգևատրումները և խրախուսման այլ վճարները՝ նվազագույն աշխատավարձ ստացող վարձու աշխատողների աշխատավարձի անվանական չափը` ներառյալ աղյուսակ 2-ում ներկայացված լրացուցիչ գումարը, ենթակա է սահմանման կազմակերպության ներքին իրավական ակտերով առանց հաստիքացուցակներում փոփոխություններ կատարելու.
 


























Աղյուսակ 2

	
	Պաշտոնայինդրույքաչափ
	Հավելում
	Ընդամենը հաստիքացու-ցակով հաստատված
	Լրացուցիչ    գումար
	Ընդհանուրը

	Մինչև 2019թ. հուլիսի 1-ը
	63.300
	6.330

(69.630 – 63.300)
	69.630

(55.000 : 0.79)
	-
	69.630

	2019թ. հուլիսի 1-ից հետո
	63.300
	5.450

(68.750 – 63.300)
	68.750

(55.000 : 0.80)
	2.218

(70.968 – 68.750)
	70.968

(55.000 : 0.775` (100% - (20% + 2.5%))


Մինչև երեք տարեկան երեխայի խնամքի արձակուրդում գտնվող վարձու աշխատողի անունից գործատուն իր միջոցների հաշվին հաշվարկում և փոխանցում է սոցիալական վճար ամսական 3 000 ՀՀ դրամի չափով՝ խնամքի արձակուրդ գնալու օրվան հաջորդող ամսվանից մինչև երեխայի երկու տարին լրանալու ամիսը (ներառյալ) ընկած ժամանակահատվածի համար: 

Ներկայացնենք ներքին իրավական ակտի օրինակ.
ՀՐԱՄԱՆ

ՆՊԱՏԱԿԱՅԻՆ ՍՈՑԻԱԼԱԿԱՆ ՎՃԱՐԻ ՉԱՓԸ ԵՎ ՍՈՑԻԱԼԱԿԱՆ ՎՃԱՐ ԿԱՏԱՐՈՂ ՆՈՐՄԱԼ ԱՇԽԱՏԱԺԱՄԱՆԱԿՈՎ ԱՇԽԱՏՈՂՆԵՐԻ ԱՆՎԱՆԱԿԱՆ ԱՄՍԱԿԱՆ ԱՇԽԱՏԱՎԱՐՁԻ ՉԱՓԸ ՍԱՀՄԱՆԵԼՈՒ ՄԱՍԻՆ
Ղեկավարվելով «Կուտակային կենսաթոշակների մասին» և «Նվազագույն աշխատավարձի մասին» ԱՀ օրենքների պահանջներով`
ՀՐԱՄԱՅՈՒՄ ԵՄ`
1.  2019 թվականի հուլիսի 1-ից 1974 թվականի հունվարի 1-ին և դրանից հետո ծնված վարձու աշխատողների աշխատավարձի և դրան հավասարեցված այլ վճարումների նկատմամբ կատարվող նպատակային սոցիալական վճարի չափը սահմանել 2.5 տոկոս:

2. 2019 թվականի հուլիսի 1-ից                                                     նշել կազմակերպության անվանումը և կազմակերպաիրավական տեսակը - ում նպատակային սոցիալական վճար կատարող աշխատողի ամսական աշխատավարձի անվանական հաշվարկման ենթակա չափը սահմանել 70968 դրամ:
3. Մինչև 3 տարեկան երեխայի խնամքի արձակուրդում գտնվող վարձու աշխատողների համար մինչև երեխայի 2 տարին լրանալու ամիսը (ներառյալ) տնտեսման հաշվին վճարել կուտակային հատկացում 3000 դրամի չափով:
4. Սույն հրամանն ուժի մեջ մտնում ընդունման օրվանից:
Կազմակերպության ղեկավար   


  



      ստորագրություն                                              անունը, ազգանունը
